
e Savorre subijéktura si musajutne.
Den pen ivafe 10 punktura.
e E butaqo vaxt si 3 ore.

O JEKHTO SUBIJEKTO 32 punktura

Del pes o téksto:

Sas jekhvar duj amala. E duj amala $unden ke ang-o baro ve$ kafar o agor e gavesqo,
butanglal, jekh but barvalo manu$ angaravddsas jekh mandin, thaj but vaxt pala’ kodoja, but
manusa rodine la tha’ ¢i astiline te arakhen la.

Maj $undasas pes ke le but love si armandine tha’ konik ¢i maj godisarelas pes kadalage. Sar
o ve$ sas daravno, e amala 3anas varekana khethanes te kiden xuxura, te anen kasta tha’ maj but te
roden i mandin ke ,,Bare manusa thaj barvale avasa!” - phenenas von.

Akana, and-jekh dés, rodindoj von xuxura, xasaren o drom thaj phiren, thaj phiren 3i rati bi
te astin te inklen andar o ve$. Vi khine, vi bokhale thon pen von tele te zinzon pen thaj lel len 1
lindri.

Jekh kotor rataqe usten thaj so te dikhes?

Pase lenqar pala’ jekh kast, dikhelas pes jekh khelavali dud.

— So te avel? puchen pen e rroma.

Dariga, lokhes, lokhes, pason thaj ahen bimujesqo: anglal lenge jekh moxton. Ito, &l duj
amala putaren o moxton; thaj, ¢a¢ipnasqe, i but rodini mandin sas anglal lenge.

E dudage e ¢honutosqe ankalaven von te dikhen e zlaga, e angrustika thaj but love, savorre
somnakutne. Sar sas, sar na sas, tha’ amari paramici phenel ke o Iono ¢i maj reslas khere.

O Buraj, o kolaver amal, avilas khere sar kana khan¢ na sas.

Nakhlas jekh dés, duj thaj 1 rromni thaj o ¢havo e Jonosqe len te puchen, te roden les tha’
khancesqge. O Buraj na thaj na, ci dikhlas les, ci 3anel lesgar .

But vaxt pala kodoja o ¢havo e Ionosqo phirdas rovindoj te rodel pesqe dades tha’ ci maj
araklas les, ni¢ Sundas khan¢ lesOar.

Kadja, nakhlas o milaj, o ivend thaj, dikh, o ber$. O kolaver amal, o Buraj vazdasas pesqe
jekh Sukar kher, kinddsas guruvna thaj lache grasta, vurdon nevo thaj lokhes areslas jekh barvalo
manus$ and-0 gav.

E rroma dikhenas tha’ godisarenas ke vov si lacho butarno, kerel buti savorro dés thaj
kodolesqe si les vi love. Konik ¢i 3anelas sar ke rati ratafar les ¢i maj sas les lindri. Sar phandelas e
jakha delas suno jekh baro ruv strafinale jakhenca savo rodelas te mudarel les.

Gelds o Buraj bute drabarndnfe, e rasajenfe, k-1 khangeri tha’ kadale zungale sunesfar ¢i
Xastralas.

Jekhe bersesfe, pal’ kadala buta, jekhe baredivesefe, k-o Devlesqo Ucaripen, kana savorre
rroma kidenas pen khethanes and-jekh perutno gav te keren baro khelipen, vakarimata, te gilaben, te
basaven, telardas vi o Buraj and-0 vurdon maj bute rromenca.

Auwvri, sas milaj, tato, jekh rrom phenel:

— Te 3as p-o drom andar o ve$ ke si uc¢hal, sanav me jekh dromorro la¢ho, ke p-0 baro drom
aresas maj phares, thaj vi €l grasta ¢i maj astin tatipnasoar.

3an so 3an, tha’ o Buraj ¢i maj delas duma, khan¢. Jekh p-averesfe, p-0 maskar e vesesqo,
ka-e dromorrenqo trusul, xutel e vurdones6ar jekh truj.

Den pen tele e rroma te lacharen o vurdon, tha’ achen thanesfe sar e barresqe kile: anglal
lenge jekh ruv, baro sar jekh guruvorro, thaj vi maj but lesqge jakha dudale sas sar i jag.

Sas but rroma zorale thaj, butivar, bidarage, tha’ akana ¢i astinas ni¢ te maj ankalaven jekh
lav. O ruv avilas pas o Buraj, dikhlas lesqe xanci thaj kerdas pes bidikhlo.

Kana aviline penge zordqge, e rroma kerdine penge trusul; thaj vi maj but, kana dikhline
karing o Buraj, savesqe vasta sasas melale ratesqar bi te avel ¢hindo vaj malavdo.

Atoska, o Buraj, izdraindoj, phendds e rromenge sar jekhe berSeca palal, kordrdo e
somnakutne lovengar, lis len thaj naslis bi te maj azukdrel pesqe amales. Caéipnas6e, ke vi vov
inklistas phares andar o ves, tha” ¢i maj dikhlds palal vi pala o Iono.

E rroma, palal lenqgi kris, mukhle vi les ang-o ve$ thaj konik ¢i maj vakardas lega nivar.

Palal xanci vaxt o Buraj telardds andar o gav thaj konik ¢i 3anel kaj vov gelo. Vi adés o
dromorro andar o ve$ si anavime ,,e ruvesqo dromorro” thaj vov anel amenge godi ke nivar ¢i trebul
te bikinas amare amalen, pal’ sar phenen e phure, kadava bezex si maj baro sar si 0 meripen.

(E ruvesqo dromorro, palal o Zupter Borkoj)

1. Xramosaren savo si o titulo, o autoro thaj e personazura andar o dino téksto! 6 punkturi
2. Arakhen e sinonimura vas$ e alava: telardas, vakerdas, xanci, trasalas. 4 punktura

3. Roden thaj xramosaren, andar o dino téksto, trin navna/ substantivura save si ka-o0
nominativo kezo! Xramosaren savo si lengqo gendero. 6 punktura

4. Roden thaj xramosaren, andar o dino téksto, star alava and-e save si e phurdine/ aspirime
grafemenqe grupurd. Xramosaren savi vakaripnasqi rig si von (substantivo, pronombro th.

a.) 4 punktura
5. Roden thaj xramosaren, andar o dino teksto, trin pasnavna/ adzektivura! Xramosaren
savo si lenqo falo. 6 punktura
6. Roden thaj xramosaren, andar o dino téksto, trin kernavné/ verbura save si ka-o indikativo
modo. Xramosaren k-e savo vaxt si von. 6 punktura
O DUJTO SUBIJEKTO 58 punkturi

1. Ambolden gazikanes e anglutne 10 réndura andar o téksto dino maj opre! 18 punkturi

2. Nakhaven i kernavni/ o verbo ,,chinel — a taia” ka-o avutno vaxt!

12 punktura
3. Nakhaven o vérbo/ i kernavni ,,SI — A AVEA” ka-0 nakhlo vaxt. 12 punktura
4. Ambolden and-i rromani ¢hib! 16 punktura

a) Dupa ce voi termina liceul, doresc sa urmez o facultate si sa devin profesor.

b) Astazi, 7 martie 2026, Olimpiada Nationala de Limba Rromani, se desfasoara in unul
dintre cele mai vechi si frumoase orase din tara noastra.

c) Fiecare rrom trebuie sa studieze/ invete, atdt limba roméand, cat si limba materna
rromani.

d) Anul trecut am fost in vacanta la Constanta. Anul acesta voi pleca, impreuna cu parintii
si fratii mei, la Sinaia.

